
2 Sérfræðingar
Sérfræðingar auka þekkingarforðann sem fyrir er, beita vísindalegum eða listrænum hugtökum og kenningum, kenna
ofangreinda þætti á kerfisbundinn hátt eða starfa að tveimur eða fleirum þessara þátta. Til starfa í þessum bálki eru
oftast gerðar kröfur um kunnáttu skv. fjórða kunnáttustigi ÍSTARF 95.
Verkefni í þessum bálki felast venjulega í: að greina, rannsaka og þróa hugtök, kenningar og vinnuaðferðir, auk
ráðgjafar um þekkingarforðann eða hagnýtingu hans á sviði raunvísinda, þ.m.t. stærðfræði, verkfræði og tæknifræði,
á sviði líffræði, þ.m.t. læknisvísinda, og á sviði félags- og hugvísinda; að kenna starfsaðferðir og fræðisetningar einnar
eða fleiri greina á mismunandi námsstigum; að mennta og kenna fötluðum einstaklingum; að veita margvíslega viðskipta-
, lögfræði- og félagsþjónustu; að skapa og flytja listaverk; að veita andlega leiðsögn; að semja vísindalegar ritgerðir og
skýrslur. Verkstjórn annarra starfsmanna getur falist í starfssviðinu.

21 Sérfræðingar í eðlis-, verk- og stærðfræði
Sérfræðingar í eðlis-, verk- og stærðfræði stunda rannsóknir, endurskoða eða þróa hugtök, kenningar og vinnuaðferðir,
eða hagnýta vísindalega þekkingu á sviði t.d. eðlisfræði, stjörnufræði, veðurfræði, efnafræði, jarðeðlisfræði, jarðfræði,
stærðfræði, tölfræði, tölvunarfræði, arkitektúrs, verkfræði og tæknifræði.
Verkefni í þessari deild felast venjulega í: að stunda rannsóknir, auka við, vera til ráðgjafar um eða hagnýta vísindalega
þekkingu sem fengist hefur með athugunum á eðli og gerð efnislegra hluta og fyrirbæra, á efnafræðilegum eiginleikum
og verkun ýmissa efna, efnasambanda og afurða, auk athugana á hugtökum og aðferðum í stærðfræði, tölfræði og
tölvunarfræði hugtaka og aðferða; að vera til ráðgjafar um, hanna og stjórna gerð bygginga, skipulagningu borga og
umferðar, auk annarra mannvirkja, tækja og annars búnaðar og að veita ráðgjöf um og hagnýta aðferðir við námugröft;
að stunda mælingar á landi og sjó og búa til kort; að rannsaka og veita ráð um tæknilegar hliðar tiltekinna efna,
framleiðsluafurðir og aðferðir og um hagkvæmni í framleiðslu og vinnuskipulagi; að semja vísindalegar ritgerðir og
skýrslur. Verkstjórn annarra starfsmanna getur falist í starfssviðinu.

211 Eðlis- og efnafræðingar
Eðlis- og efnafræðingar og aðrir við skyld störf stunda rannsóknir, endurskoða eða þróa hugtök, kenningar og vinnu-
vinnuaðferðir, eða hagnýta vísindalega þekkingu á sviði eðlisfræði, stjörnufræði, veðurfræði, efnafræði, jarðfræði og
jarðeðlisfræði.
Verkefnin felast venjulega í: að auka við vísindalega þekkingu með rannsóknum og tilraunum í sambandi við aflfræði,
varmaaflfræði, ljóseðlisfræði, hljóðeðlisfræði, raffræði, segulmagnfræði, rafeindafræði, kjarneðlisfræði, stjörnufræði,
ýmsar greinar efnafræði, svo og í sambandi við loftskilyrði, eða náttúru jarðar, og vera til ráðgjafar um eða hagnýta
þessa þekkingu á sviðum iðnaðar, landbúnaðar, læknisfræði, siglingafræði, könnunar geimsins, olíu-, gas-, vatns- og
jarðefnatöku, fjarskipta og annarrar þjónustu eða byggingarverkfræði; að semja vísindalegar skýrslur og ritgerðir.
Verkstjórn annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokka:

2111 Eðlisfræðingar og stjörnufræðingar
Eðlisfræðingur, kjarneðlisfræðingur, stjörnufræðingur, náttúrufræðingur

2112 Veðurfræðingar
Veðurfræðingur

2113 Efnafræðingar
Efnafræðingur, efnafræðingur í lyfjafræði

2114 Jarðfræðingar og jarðeðlisfræðingar
Haffræðingur, jarðeðlisfræðingur, jarðfræðingur, jarðskjálftafræðingur, jöklafræðingur, vatnafræðingur

212 Stærðfræðingar og tölfræðingar
Stærðfræðingar, tölfræðingar og aðrir við skyld störf stunda rannsóknir, endurskoða eða þróa hugtök, kenningar og
vinnuaðferðir eða hagnýta vísindalega þekkingu á margvíslegum sviðum, s.s. verkfræði, viðskiptum eða læknisfræði
og öðrum sviðum líffræði, náttúru- eða félagsvísinda.
Verkefnin felast venjulega í: að sinna grundvallarrannsóknum í stærðfræði og vera til ráðgjafar um eða hagnýta kenningar
og vinnureglur í stærðfræði, tryggingafræði og tölfræði; að sjá um og vera til ráðgjafar um tryggingafræðileg efni,
þ.m.t. hönnun trygginga- og lífeyriskerfa; að skipuleggja, hanna og framkvæma söfnun tölfræðilegra gagna; að meta,
skipuleggja, vinna úr, túlka og greina tölfræðileg gögn; að semja vísindalegar ritgerðir og skýrslur. Verkstjórn annarra
starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokka:

2121 Stærðfræðingar
Aðgerðafræðingur, stærðfræðingur, tryggingastærðfræðingur

2122 Tölfræðingar
Lýðfræðingur, reiknifræðingur, tölfræðingur

213 Sérfræðingar á tölvusviði
Sérfræðingar á tölvusviði stunda rannsóknir, skipuleggja, þróa og endurbæta tölvuvædd upplýsingakerfi, hugbúnað
og þess háttar, þróa grundvallarreglur og vinnuaðferðir auk þess að viðhalda tölvuvæddum gagnasöfnum og stýrikerfum
gagnagrunna í þeim tilgangi að tryggja áreiðanleika og öryggi gagna.
Verkefnin felast venjulega í: að stunda rannsóknir á fræðilegum og verklegum hliðum tölvunotkunar, s.s. tölvuhönnun,
þróun gagnagrunna og gagnakerfa, reiknisetninga, gervigreindar, forritunarmáls, gagnaflutninga og sjálfvirkni; að
meta, skipuleggja og hanna forskriftir fyrir vélbúnað og hugbúnað til sérstakra verkefna; að hanna, semja, prófa og
halda við tölvuforritum; að semja vísindalegar ritgerðir og skýrslur um tæknileg efni, lýsingar og handbækur. Verkstjórn
annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokka:

2131 Hönnuðir tölvukerfa og tölvunarfræðingar
Forritari, hönnuður tölvukerfa, tölvunarfræðingur í þróunarstarfi

2139 Sérfræðingar á tölvusviði ófl.a.
Tölvunarfræðingur við ráðgjöf, kerfisfræðingur með háskólapróf

214 Arkitektar og verkfræðingar
Arkitektar, verkfræðingar og aðrir við skyld störf stunda rannsóknir og endurbæta eða þróa hugtök, kenningar og
vinnuaðferðir eða hagnýta þekkingu á sviði arkitektúrs, skipulagsfræði og verkfræði, auk hagkvæmni í
framleiðsluaðferðum.
Verkefnin felast venjulega í: að stunda rannsóknir og veita ráðgjöf um, hanna og stýra byggingarframkvæmdum,
skipulagningu bæja og umferðar og landslagsframkvæmdum og veita ráðgjöf um og stjórna viðhaldi og viðgerðum
þeirra; að sinna verkfræðistörfum vegna bygginga og annarra mannvirkja eða rafmagns- og rafeindabúnaðar, tækja og
kerfa, svo og véla, vélbúnaðar og vélasamstæðna; að þróa og hagnýta hagkvæmar aðferðir við framleiðslu ýmissa efna
og efnasambanda; að þróa og hagnýta hagkvæmar aðferðir til að nema vatn, olíu, gas og önnur jarðefni eða málma úr
málmgrýti eða að búa til ný efnasambönd; að kanna land, haf og önnur svæði og kortleggja; að athuga og veita ráðgjöf
um tæknilegar hliðar tiltekinna efna, framleiðsluvara og aðferða og um hagkvæmni framleiðslu og vinnuskipulags; að
semja vísindalegar ritgerðir og skýrslur. Verkstjórn annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokka:

2141 Arkitektar og skipulagsfræðingar
Arkitekt, borgarskipulagsfræðingur, innanhússarkitekt, húsameistari, húsgagnaarkitekt, landslagsarkitekt,
skipulagsarkitekt, skipulagsfræðingur, umferðarskipulagsfræðingur, skrúðgarðaarkitekt

2142 Byggingarverkfræðingar
Byggingarverkfræðingur, byggingartæknifræðingur, ráðgjafarverkfræðingur í byggingarverkfræði

2143 Rafmagnsverkfræðingar
Rafmagnsverkfræðingur, rafmagnstæknifræðingur

2144 Rafeinda- og fjarskiptaverkfræðingar
Rafeindaverkfræðingur, rafeindatæknifræðingur, fjarskiptaverkfræðingur

2145 Vélaverkfræðingar
Flugvélaverkfræðingur, skipaverkfræðingur, ráðgjafarverkfræðingur í flugvélaverkfræði,
ráðgjafarverkfræðingur í skipaverkfræði, ráðgjafarverkfræðingur í vélaverkfræði, skipatæknifræðingur,
vélaverkfræðingur, véltæknifræðingur

2146 Efnaverkfræðingar
Efnatæknifræðingur, efnaverkfræðingur, iðntæknifræðingur á matvælasviði, matvælafræðingur

2147 Námaverkfræðingar
Námaverkfræðingur, námatæknifræðingur

2148 Sérfræðingar í kortagerð og landmælingum
Flugkortagerðarmaður með háskólapróf, kortagerðarmaður með háskólapróf, landmælingaverkfræðingur,
myndmælingamaður með háskólapróf, sjókortagerðarmaður með háskólapróf, sjómælingamaður með
háskólapróf

2149 Arkitektar og verkfræðingar ófl.a.
Hagræðingur, hagræðingarverkfræðingur, hagræðingartæknifræðingur, iðntæknifræðingur á sjálfvirknisviði,
iðntæknifræðingur á vöruþróunarsviði, iðntæknifræðingur ófl.a., iðnverkfræðingur, sjávarútvegsfræðingur,
tæknifræðingur ófl.a., verkfræðingur ófl.a.

22 Sérfræðingar í náttúruvísindum ogheilbrigðisgreinum
Sérfræðingar í náttúruvísindum og heilbrigðisgreinum stunda rannsóknir, endurbæta eða þróa hugtök, kenningar og
vinnuaðferðir eða hagnýta vísindalega þekkingu á sviði t.d. líffræði, dýrafræði, grasafræði, vistfræði, lífeðlisfræði,
lífefnafræði, örverufræði, lyfjafræði, jarðræktarfræði og læknisfræði.
Verkefni í þessari deild felast venjulega í: að stunda rannsóknir, auka, veita ráðgjöf um eða hagnýta vísindalega
þekkingu sem fengist hefur með athugunum á öllu lífríki manna, dýra og jurta, þ.m.t. einstökum líffærum, vefjum,
frumum og örverum og áhrifum umhverfisþátta eða lyfja og annarra efna á það; að rannsaka sjúkdóma í mönnum,
dýrum og jurtum, vera til ráðgjafar um og hagnýta fyrirbyggjandi, læknandi og hjúkrandi aðferðir, eða stuðla að
heilbrigði; að semja vísindalegar ritgerðir og skýrslur. Verkstjórn annarra starfsmanna getur falist í starfssviðinu.

221 Líffræðingar
Líffræðingar stunda rannsóknir, endurbæta eða þróa hugtök, kenningar og vinnuaðferðir, eða hagnýta vísindalega
þekkingu á sviði líffræði, örverufræði, grasafræði, dýrafræði, vistfræði, líffærafræði, gerlafræði, lífefnafræði,
lífeðlisfræði, frumufræði, erfðafræði, jarðræktarfræði, meinafræði eða lyfjafræði.
Verkefnin felast venjulega í: að stunda rannsóknir og afla vísindalegrar þekkingar með athugun á öllu lífríkinu, þ.m.t.
tilteknum líffærum, vefjum, frumum og örverum og áhrifum umhverfisþátta eða lyfja og annarra efna á það; að veita
ráðgjöf um eða hagnýta þessa þekkingu í t.d. landbúnaði, lyfjaiðnaði og öðrum iðnaði eða læknisfræði; að semja
vísindalegar ritgerðir og skýrslur. Verkstjórn annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokka:

2211 Líffræðingar, grasafræðingar og dýrafræðingar
Búfjársjúkdómafræðingur, dýrafræðingur, erfðafræðingur, fiskeldisfræðingur, fiskifræðingur,
fisksjúkdómafræðingur, frumulíffræðingur, fuglafræðingur, gerlafræðingur, grasafræðingur, líffræðingur,
ónæmisfræðingur, sjávarlíffræðingur, sýklafræðingur, vistfræðingur, örverufræðingur

2212 Lyfjafræðingar og meinafræðingar
Aðstoðarlyfjafræðingur, eiturefnafræðingur, lífeðlisfræðingur, lífefnafræðingur, líffærafræðingur,
lyfjafræðingur, lyftæknifræðingur, lyfjafræðingur, meinafræðingur

2213 Jarðræktarfræðingar
Fóðurfræðingur, garðyrkjufræðingur, jarðræktarfræðingur, jarðvegsfræðingur, plöntumeinafræðingur,
skógfræðingur

222 Sérfræðingar í heilbrigðisgreinum (nema í hjúkrun)
Sérfræðingar í heilbrigðisgreinum (nema í hjúkrun) stunda rannsóknir, endurskoða eða þróa hugtök, kenningar og
vinnuaðferðir, og hagnýta vísindalega þekkingu á sviði læknisfræði, tannlæknisfræði, dýralæknisfræði, lyfjafræði og
við eflingu almenns heilbrigðis.
Verkefnin felast venjulega í: að stunda rannsóknir og afla vísindalegrar þekkingar með athugun á kvillum og veikindum
meðal manna og dýra og meðferð þeirra; að veita ráðgjöf um eða hagnýta fyrirbyggjandi eða læknandi aðgerðir eða
stuðla að heilbrigði; að semja vísindalegar ritgerðir og skýrslur. Verkstjórn annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokka:

2221 Læknar
Augnlæknir, barnalæknir, bæklunarskurðlæknir, geðlæknir, geislalækningasérfræðingur, háls- nef- og
eyrnalæknir, heimilislæknir, hjartasérfræðingur, hjartaskurðlæknir, húðsjúkdómalæknir, krabbameinslæknir,
kvensjúkdómalæknir, lýtalæknir, læknakandídat, læknanemi, læknir, sérfræðingur í magasjúkdómum,
skólalæknir, skurðlæknir, taugasjúkdómalæknir

2222 Tannlæknar
Sérfræðingur í tannréttingum, skurðlæknir í munn- og kjálkaskurðlækningum, tannlæknir

2223 Dýralæknar
Dýralæknir, faranddýralæknir, héraðsdýralæknir

2224 Lyfsalar
Apótekari, lyfsali

2229 Sérfræðingar í heilbrigðisgreinum (nema í hjúkrun) ófl.a.
Iðjuþjálfi, leiðbeinandi í sjúkraleikfimi, næringarfræðingur, næringarráðgjafi, sjúkraþjálfari, talmeinafræðingur

223 Hjúkrunarfræðingar og ljósmæður
Hjúkrunarfræðingar og ljósmæður hagnýta læknisfræðilega þekkingu við hjúkrun sjúkra, slasaðra og fatlaðra, við
barnsfæðingar og umönnun sængurkvenna og hvítvoðunga.
Verkefnin felast venjulega í: að aðstoða lækna við hagnýtingu fyrirbyggjandi og læknandi aðgerða og bregðast við
neyðartilfellum ef þeir eru ekki til staðar; að stunda almenna hjúkrun, umönnun og ráðgjöf fyrir sjúka, slasaða, líkamlega
og andlega fatlaða og aðra sem þörf hafa á slíkri umönnun, og stjórna starfi aðstoðarfólks við hjúkrun; að aðstoða við
barnsfæðingar og leiðbeina mæðrum um umönnun ungbarna. Verkstjórn annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokk:

2230 Hjúkrunarfræðingar og ljósmæður
Deildarhjúkrunarfræðingur, geðhjúkrunarfræðingur, heilsugæsluhjúkrunarfræðingur, hjúkrunarnemi,
hjúkrunarfræðingur, hjúkrunarstjóri, ljósmóðir, ljósmóðurnemi, skólahjúkrunarfræðingur

23 Kennarar og uppeldisfræðingar
Kennarar og uppeldisfræðingar kenna fræðilega og verklega þætti einnar eða fleiri fræðigreinar á mismunandi
námsstigum, stunda rannsóknir og móta hugtök, kenningar og vinnuaðferðir í viðkomandi fræðigrein og semja fræðilegar
ritgerðir og bækur.
Verkefni í þessari deild felast venjulega í: að kenna bekkjum, halda fyrirlestra eða leiðbeina á tilteknum námsstigum til
að veita almenna menntun eða starfsmenntun, þ.m.t. einkakennsla; að stjórna námskeiðum í fullorðinsfræðslu; að
mennta og kenna fötluðum einstaklingum; að skipuleggja og aðlaga námsefni og námsskrár; að hafa eftirlit með og
veita ráðgjöf um kennsluaðferðir og nýsigögn; að taka þátt í ákvörðunum sem varða kennsluskipulag og þess háttar í
skólum og háskólum; að stunda rannsóknir í viðkomandi fræðigrein til að móta hugtök og vinnuaðferðir til hagnýtingar
í atvinnulífi eða á öðrum sviðum; að semja fræðilegar ritgerðir og bækur. Verkstjórn annarra starfsmanna getur falist
í starfssviðinu.

231 Háskólakennarar
Háskólakennarar og aðrir kennarar á háskólastigi kenna fræðigrein sína á mismunandi stigum eftir að framhaldsskóla
er lokið. Þeir stunda rannsóknir, móta hugtök, kenningar og vinnuaðferðir í viðkomandi fræðigrein og skrifa fræðilegar
ritgerðir og bækur.
Verkefnin felast venjulega í: að skipuleggja og aðlaga námsefni og námsskrár; að sinna kennslu, fyrirlestrum eða
leiðsögn; að taka þátt í ákvörðunum varðandi skipulag háskólakennslunnar og öðru þess háttar; að stunda rannsóknir
í viðkomandi fræðigrein til að móta hugtök, kenningar og vinnuaðferðir til hagnýtingar í atvinnulífi eða á öðrum
sviðum; að semja fræðilegar ritgerðir og bækur. Verkstjórn annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokk:

2310 Háskólakennarar
Aðjúnkt, dósent, háskólakennari, kennari í framhaldsdeild tækniskóla, kennari í kennaradeild tónlistarskóla,
kennari á háskólastigi, lektor, prófessor, sendikennari á háskólastigi

232 Framhaldsskólakennarar
Framhaldsskólakennarar kenna eina eða fleiri fræðigrein til að veita almenna menntun og starfsmenntun á einhverju
eða öllum stigum milli loka grunnskólamenntunar og upphafs menntunar á háskólastigi.
Verkefnin felast venjulega í: að skipuleggja og aðlaga námsefni og námsskrár; að sinna kennslu eða leiðsögn í einni
eða fleiri grein til að veita almenna menntun eða starfsmenntun, þ.m.t. einkakennslu; að sinna fullorðinsfræðslu; að
taka þátt í ákvörðunum varðandi skipulag kennslunnar og öðru þess háttar. Verkstjórn annarra starfsmanna getur falist
í starfssviðinu.
Störf í þessum klasa eru flokkuð í eftirfarandi starfaflokk:

2320 Framhaldsskólakennarar
Framhaldsskólakennari, leiðbeinandi í framhaldsskóla, íþróttakennari við framhaldsskóla, skólastjóri
framhaldsskóla (aðallega við kennslu)

233 Grunnskólakennarar
Grunnskólakennarar kenna ýmsar greinar á grunnskólastigi.
Verkefnin felast venjulega í: að skipuleggja námsefni og námsskrá og leiðbeina á ýmsum sviðum á grunnskólastigi; að
skipuleggja aðgerðir og verkefni til að hjálpa börnum að öðlast færni í málnotkun og líkamsbeitingu og efla félagsþroska
þeirra; að semja skýrslur. Verkstjórn annarra starfsmanna getur falist í starfssviðinu.

Íslensk starfaflokkun



34

Störf í þessum klasa eru flokkuð í eftirfarandi starfaflokk:

2330 Grunnskólakennarar
Grunnskólakennari, handmenntakennari í grunnskóla, íþróttakennari í grunnskóla, leiðbeinandi í grunnskóla,
leikfimikennari í grunnskóla, myndmenntakennari við grunnskóla, skólastjóri við grunnskóla (aðallega við
kennslu) tónmenntakennari í grunnskóla

234 Sérkennarar
Sérkennarar kenna líkamlega eða andlega fötluðum börnum, unglingum eða fullorðnum eða fólki með námsörðugleika.
Verkefnin felast venjulega í: að aðlaga námsefni og námskrá að þörfum tiltekinna hópa andlega eða líkamlega fatlaðra
einstaklinga eða fólks með námsörðugleika; að kenna t.d. heyrnarlausum eða blindum eina eða fleiri námsgreinar með
því að nota blindraletur, varalestur og aðra sérstaka tækni eða aðferðir; að semja skýrslur. Verkstjórn annarra starfsmanna
getur falist í starfssviðinu.
Störf í þessum klasa eru flokkuð í eftirfarandi starfaflokk:

2340 Sérkennarar
Sérkennari, talkennari

235 Aðrir kennarar og uppeldisfræðingar
Aðrir ótaldir kennarar og uppeldisfræðingar stunda rannsóknir og þróa eða eru til ráðgjafar um kennsluaðferðir og
stoðkennslu eða hafa umsjón og eftirlit með starfi kennara og árangri af framkvæmd tiltekinnar námskrár og gera
tillögur um breytingar og endurbætur ef þörf krefur.
Verkefnin felast venjulega í: að stunda rannsóknir og fylgjast með framförum í námsskrárgerð, kennsluaðferðum og
öðru kennslustarfi, þ. á m. gerð nýsigagna og veita ráðgjöf um nauðsynlegar breytingar og endurbætur; að sinna
reglulegu eftirliti með starfi kennara og útfærslu þeirra á tilteknum námsáætlunum og mæla með breytingum og
endurbótum ef þörf krefur; að semja skýrslur. Verkstjórn annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokka:

2351 Námsstjórar og kennslufræðingar
Félagsfræðingur við námsrannsóknir, kennslufræðingur við námsrannsóknir, kennsluráðgjafi kennara,
kennsluráðunautur, kennslustjóri, námsefnisráðgjafi, námsstjóri, uppeldisfræðingur við námsrannsóknir

2352 Eftirlitskennarar
Eftirlitskennari

2359 Aðrir kennarar og uppeldisfræðingar ófl.a.

24 Aðrir sérfræðingar
Aðrir sérfræðingar stunda rannsóknir, endurbæta eða þróa hugtök, kenningar og vinnuaðferðir eða hagnýta þekkingu
á sviði upplýsingamiðlunar og viðskiptafræði, á sviði heimspeki, lögfræði, sálfræði, stjórnmála, hagfræði, sögu, guðfræði,
tungumála, félagsfræði og annarra félagsvísinda, auk lista og skemmtana. Ennfremur að sjá um framkvæmd stjórnvalds-
ákvarðana í tilteknum málaflokkum, veita sérfræðilega ráðgjöf, skera úr um ágreiningsefni sem skotið er til
framkvæmdavaldsins og sinna eftirliti með framkvæmd stefnumála
Verkefni í þessari deild felast venjulega í: að vinna við miðlun upplýsinga og skipulag fyrirtækja; að stunda
lögmannsstörf; að auka, veita ráðgjöf um eða hagnýta þekkingu sem fengin er með athugun á atferli einstaklinga eða
hópa, athugun á málþróun og heimspekilegum, stjórnmálafræðilegum, hagfræðilegum, lögfræðilegum,
uppeldisfræðilegum, félagsfræðilegum og guðfræðilegum eða öðrum kennisetningum, hugtökum, kenningum, kerfum
eða skipulagi frá sjónarhorni sögu eða samtíðar; að veita stjórnvöldum lögfræðilega ráðgjöf og skera úr um deiluefni
sem skotið er til æðri stjórnvalda; að sjá um upplýsingasöfnun fyrir stjórnvöld, skýrslugerð o.fl. í tengslum við tiltekna
málaflokka; að vinna að rannsóknum og áætlanagerð á sviði tækni-, raun- og náttúruvísinda; að sinna eftirliti með
framkvæmd stjórnvaldsákvarðana; að semja, skapa eða flytja listaverk; að semja fræðilegar ritgerðir og skýrslur.
Verkstjórn annarra starfsmanna getur falist í starfssviðinu.

241 Viðskiptafræðingar og aðrir sérfræðingar í viðskiptagreinum
Sérfræðingar í viðskiptagreinum vinna við endurbætur, ráðgjöf eða hagnýtingu vinnuaðferða í viðskiptalífinu.
Verkefnin felast venjulega í: að athuga, skipuleggja, veita ráðgjöf um og sinna endurskoðunarþjónustu eða þjónustu er
varðar starfsmannahald og starfsráðgjöf; að sinna öðrum málefnum viðskiptalífsins s.s. markaðsfærslu, auglýsingum,
almannatengslum, einkaleyfaaðstoð eða ráðgjöf um stofnun fyrirtækja; að veita ráðgjöf um fjárhag einstaklinga og
heimila. Verkstjórn annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokka:

2411 Endurskoðendur
Endurskoðandi, löggiltur endurskoðandi

2412 Starfsráðgjafar
Atvinnuráðgjafi, starfsráðgjafi

2413 Sérfræðingar í upplýsingamiðlun og almannatengslum
Auglýsingaráðgjafi, blaðafulltrúi, fræðslufulltrúi, fulltrúi í almannatengslum, heimilisráðgjafi,
upplýsingafulltrúi, viðskiptafræðingur í almannatengslum, viðskiptafræðingur í upplýsingamiðlun

2419 Viðskiptafræðingar og aðrir sérfræðingar í viðskiptagreinum ófl.a.
Iðntæknifræðingur á markaðssviði, markaðsráðgjafi, rekstrarhagfræðingur, viðskiptafræðingur ófl.a.

242 Lögfræðingar
Lögfræðingar sinna rannsóknum á lögfræðilegum úrlausnarefnum, semja lagafrumvörp og frumvörp að reglugerðum,
eru viðskiptavinum til ráðgjafar um lögfræðileg vandamál, stunda málflutningsstörf fyrir dómstólum eða sitja í dómi
og kveða upp dóma.
Verkefnin felast venjulega í: að veita skjólstæðingum ráðgjöf um lagaleg efni, sjá um lausn lögfræðilegra vandamála
fyrir hönd skjólstæðinga sinna og reka mál fyrir dómstólum ef með þarf; að sitja í dómi og kveða upp dóma. Verkstjórn
annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokka:

2421 Lögmenn
Héraðsdómslögmaður, hæstaréttarlögmaður, lögfræðingur, málafærslumaður, saksóknari, sýslufulltrúi,
sýslumaður

2422 Dómarar
Dómarafulltrúi, dómstjóri, forseti hæstaréttar, héraðsdómari, hæstaréttardómari

2429 Lögfræðingar ófl.a.
Hæstaréttarritari, lögfræðingur við fasteignasölu, lögfræðingur hagsmunasamtaka, lögfræðingur við
samningagerð og ráðgjöf, löglærður fulltrúi, lögtaksfulltrúi, umboðsmaður Alþingis

243 Skjala- og bókasafnsfræðingar
Skjala- og bókasafnsfræðingar og aðrir við skyld störf koma upp og viðhalda skjalasöfnum, bókasöfnum, minjasöfnum,
listasöfnum og öðrum álíka stofnunum.
Verkefnin felast venjulega í: að stunda rannsóknir, leggja mat á eða endurbæta og skipuleggja skjalasöfn og söguleg,
menningarleg og listræn verðmæti, og tryggja öryggi og varðveislu þeirra; að skipuleggja söfn og sýningar í minjasöfnum,
listasöfnum og öðrum slíkum stofnunum; að koma af stað og halda við kerfisbundinni söfnun á skráðu og útgefnu efni
og gera það aðgengilegt fyrir notendur í bókasöfnum og skyldum stofnunum; að semja fræðilegar ritgerðir og skýrslur.
Verkstjórn annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokka:

2431 Skjala- og safnafræðingar
Skjalavörður með háskólapróf, safnvörður í minjasafni með háskólapróf, safnvörður í listasafni með háskólapróf

2432 Bókasafnsfræðingar
Bókasafnsfræðingur, borgarbókavörður, deildarbókavörður, háskólabókavörður

244 Sérfræðingar í félags- og hugvísindum
Sérfræðingar í félags- og hugvísindum stunda rannsóknir, endurskoða eða þróa kenningar og vinnuaðferðir eða hagnýta
þekkingu á sviði heimspeki, stjórnmála, hagfræði, félagsfræði, sögu, málvísinda, tungumála, sálfræði og annarra hug-
og félagsvísinda eða að þeir sinna félagsráðgjöf.
Verkefnin felast venjulega í: að skilgreina og hagnýta lausnir á efnahagslegum, stjórnmálalegum eða félagslegum
vandamálum samtímans; að rannsaka og greina atburði og athafnir úr fortíðinni og rekja upphaf og þróun mannkynsins;
að kanna upphaf og þróun tungumála eða þýða þau eða túlka; að rannsaka andlega starfsemi og atferli einstaklinga og
hópa; að veita félagslega þjónustu; að semja fræðilegar ritgerðir, bækur og skýrslur. Verkstjórn annarra starfsmanna
getur falist í starfssviðinu.
Störf í þessum klasa eru flokkuð í eftirfarandi starfaflokka:

2441 Þjóðhagfræðingar
Hagfræðingur, svæðahagfræðingur, þjóðhagfræðingur, þróunarhagfræðingur

2442 Félagsfræðingar og mannfræðingar
Afbrotafræðingur, félagsfræðingur, fornleifafræðingur, landfræðingur, mannfræðingur, þjóðháttafræðingur

2443 Heimspekingar, sagnfræðingar og stjórnmálafræðingar
Heimspekingur, sagnfræðingur, stjórnmálafræðingur, söguritari, ættfræðingur

2444 Málvísindamenn, þýðendur og túlkar
Bókmenntafræðingur, bókmenntaþýðandi, dómtúlkur, hljóðfræðingur, íðorðafræðingur, málfarsráðunautur,
málfræðingur, málvísindamaður, orðabókarritstjóri, orðabókarsmiður, ráðstefnutúlkur, skjalaþýðandi,
textafræðingur, textaþýðandi, textaráðgjafi, túlkur, þýðandi

2445 Sálfræðingar
Sálfræðingur, sálgreinir, skólasálfræðingur

2446 Félagsráðgjafar
Félagsráðgjafi

2449 Sérfræðingar í félags- og hugvísindum ófl.a.

245 Rithöfundar og skapandi eða túlkandi listamenn
Rithöfundar og skapandi eða túlkandi listamenn semja og skapa eða túlka bókmenntaverk, leikverk, tónverk eða
önnur listaverk.
Verkefnin felast venjulega í: að skrifa bókmenntaverk; að meta eða gagnrýna bókmenntaverk eða önnur listaverk; að
safna upplýsingum og skrifa um líðandi stund; að teikna, mála, skera út eða höggva út; að gera við málverk; að semja
tónverk; að dansa eða leika í leikverkum eða stjórna slíkum verkum. Verkstjórn annarra starfsmanna getur falist í
starfssviðinu.
Störf í þessum klasa eru flokkuð í eftirfarandi starfaflokka:

2451 Rithöfundar, blaðamenn og aðrir höfundar ritaðs máls
Blaðamaður, bókmenntaráðunautur, dagskrárgerðarmaður, fréttamaður, fréttastjóri, gagnrýnandi, leikskáld,
rithöfundur (bókmenntarit), rithöfundur (fræðirit), ritstjóri, skáld, textahöfundur (auglýsingar), veðurfréttamaður

2452 Myndhöggvarar, listmálarar og aðrir myndlistarmenn
Búningahönnuður (í leikhúsi), formlistamaður (í leikhúsi), hátískuhönnuður, leikmyndahöfundur, listfræðingur,
listmálari, málverkaviðgerðamaður, myndhöggvari, myndlistarmaður, skopmyndateiknari, textíllistamaður

2453 Tónskáld, hljómlistarmenn og söngvarar
Fiðluleikari, flautuleikari, hljóðfæraleikari, hljómsveitarstjóri, konsertmeistari, kórstjóri, organisti, orgelleikari,
óperusöngvari, píanóleikari, sellóleikari, söngstjóri, söngvari, söngþjálfi, tónlistarfulltrúi, tónlistarfræðingur,
tónlistarmaður, tónlistarráðunautur, tónlistarstjóri, tónmeistari, tónskáld

2454 Danshöfundar og listdansarar
Danshöfundur, leikdanshöfundur, listdansari

2455 Kvikmynda- og sviðsleikarar  og leikstjórar
Brúðuleikari, hvíslari, leikari, leikstjóri, kvikmyndaleikstjóri, leiksviðsstjóri, leikþulur, sviðsstjóri (í sjónvarpi),
sýningarstjóri (í leikhúsi), upplesari

246 Guðfræðingar
Guðfræðingar starfa við að halda í heiðri helgisiði tiltekinna trúarbragða, iðka trú og stýra vígslu-, helgi-, minningar-
eða fórnarathöfnum.
Verkefnin felast venjulega í: að viðhalda helgisiðum, trúarvenjum og trúaratriðum; að framkvæma trúarathafnir, vígslur
og helgiathafnir; að sinna ýmsum stjórnunarstörfum og félagslegum störfum innan viðkomandi trúfélags; að veita
andlega og siðferðilega leiðsögn í samræmi við viðkomandi trú; að undirbúa stólræður og predikanir. Verkstjórn
annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokk:

2460 Guðfræðingar
Abbadís, allsherjargoði, ábóti, biskup, biskup Íslands, biskupsritari, djákni, dómprófastur, fangaprestur,
farprestur, forstöðumaður safnaðar, guðfræðingur, munkur, nunna, prestur, prófastur, rabbíni, sjúkrahúsprestur,
vígslubiskup

247 Sérfræðingar í opinberri stjórnsýslu
Sérfræðingar í opinberri stjórnsýslu sjá um framkvæmd stjórnvaldsákvarðana í tilteknum málaflokkum, veita sérfræðilega
ráðgjöf, skera úr um ágreiningsefni sem skotið er til framkvæmdavaldsins og sinna eftirliti með framkvæmd stefnumála.
Verkefni í þessari deild felast venjulega í: að vinna að rannsóknum og áætlanagerð á sviði efnahagsmála; að vinna að
rannsóknum og áætlanagerð á sviði félagsmála; að sjá um úthlutun styrkja og leyfa; að veita stjórnvöldum lögfræðilega
ráðgjöf og skera úr í deiluefnum sem skotið er til æðri stjórnvalda; að sjá um upplýsingasöfnun, skýrslugerð o.fl. í
tengslum við tiltekna málaflokka; að vinna að rannsóknum og áætlanagerð á sviði tækni-, raun- og náttúruvísinda; að
sinna eftirliti með framkvæmd stjórnvaldsákvarðana; að semja fræðilegar ritgerðir og skýrslur. Verkstjórn annarra
starfsmanna getur falist í starfssviðinu.

Athugasemd
Ef stjórnun og mannaforráð felast aðallega í starfssviðinu, en ekki sérfræðileg umsjón málaflokks, skal flokka störfin í deild
12 Forstjórar og stjórnendur stærri fyrirtækja og stofnana eða deild 13 Framkvæmdastjórar og forstöðumenn lítilla fyrirtækja
og stofnana, eftir stærð stofnananna.
Störf í þessari deild eru flokkuð í eftirfarandi starfaflokk:

2470 Sérfræðingar í opinberri stjórnsýslu
Aðstoðarborgarlæknir, aðstoðarlandlæknir, afbrotafræðingur í opinberri stjórnsýslu, bókafulltrúi í opinberri
stjórnsýslu, borgarhagfræðingur, borgarlögmaður, borgarlæknir, bæjarverkfræðingur, bæjartæknifræðingur,
byggingarfulltrúi, deildarlögfræðingur í opinberri stjórnsýslu, deildarsérfræðingur  í opinberri stjórnsýslu,
deildarverkfræðingur í opinberri stjórnsýslu, efnahagssérfræðingur, efnahagsráðgjafi ríkisstjórnar,
fangelsismálastjóri, ferðamálastjóri, félagsfræðingur í opinberri stjórnsýslu, félagsráðgjafi í opinberri stjórnsýslu,
framkvæmdastjóri átaksverkefnis í opinberri stjórnsýslu, framkvæmdastjóri Almannavarna ríkisins,
hagfræðingur í opinberri stjórnsýslu, íþróttafulltrúi ríkisins, landlæknir, læknir í opinberri stjórnsýslu, löglærður
fulltrúi í opinberri stjórnsýslu, mannfræðingur í opinberri stjórnsýslu, ríkislögmaður, skatta-nefndarmaður,
söngmálastjóri þjóðkirkjunnar, varnarmálafulltrúi, viðskiptafræðingur í opinberri stjórnsýslu, yfirdýralæknir,
þjóðréttarfræðingur í opinberri stjórnsýslu, öryggismálastjóri

